
INFORMATE PER DERGIMIN E MENDIMIT PER PROPOZIM LIGJIN PER TE DREJTAT E
FEMIJEVE TE DREJTUAR PRANE MINISTRISE SE DREJTESISE

Avokati i Popullit si Mekanizém Parandalues Nacional (MPN), né pérputhje me
autorizimet té cilat rrjedhin nga Protokolli Fakultativ i Konventés kundér Torturés dhe
Trajtimeve tjera Brutale, Jonjerézore, Néncmuese ose Ndéshkuese, Ligji pér Avokatin e
Popullit dhe Rregullorja e Punés sé Avokatit t& Popullit, mé daté 04.09.2012 paraqiti
MENDIM prané Ministrisé sé& Drejtésisé té Republikés sé Magedonisé né lidhje me
Propozim Ligjin pér té drejtat e fémijéve.

Avokati i Popullit, si Mekanizém Parandalues Nacional, konsideron se kjo iniciativé
(mendim) do té jep kontribut né drejtim té kualitetit té& kétij Ligji né aspekt té reduktimit té
rrezigeve nga tortura e mundshme ose nga trajtime tjera brutale, jonjerézore, néngmuese
me fémijét e privuar nga liria.

Avokati i Popullit si Mekanizém Parandalues Nacional (MPN) konsideron se me
kété Propozim Ligj pér té drejtat e fémijéve duhet té pérforcohen mekanizmat pér
mbrojtien dhe mbikéqyrien e fémijéve té privuar nga liria, né pérputhje me Rregullat
Standarde Minimale té KB-sé pér administrimin e drejtésisé pér té mitur (té ashtuquajtura
Rregulla té Pekinit).

Né propozim tekstin aktual nuk parashikohet népunés policor i cili do ta zhvillojé
procedurén me fémijén gjaté thirrjes, shogérimit ose ndalimit té tij né stacion policor, por i
njéjti vetém u referohet dispozitave té Ligjit pér policiné.

MPN-ja, pérmes Mendimit té paragitur prané Ministrisé sé& Drejtésisé, sugjeroi se me
zgjidhjen e kétillé nuk mundésohet mbrojtje shtesé e fémijés né proceduré para Ministrisé
pér Puné té Brendshme, por kété ¢éshtje e riorienton né Ligjin pér polici né té cilin, edhe pse
parashikohet gé me personat e mitur té veprojné népunés té trajnuar té posacém megjithaté,
né situata té jashtézakonshme, lejohet qé me ta té veprojné edhe népunés tjeré policoré.

Mekanizmi Parandalues Nacional gjaté vizitave té rregullta dhe té pérséritura kohé pas
kohe népér stacionet policore me kompetencé té pérgjithshme, té cilét kané autorizim pér té
ndaluar persona, konstatoi se njé numén i caktuar i tyre nuk kané caktuar inspektor té
posacém pér delikuencé tek té miturit, i cili do té ishte i trajnuar né ményré adekuate pér
veprim té tillé. Prandaj, MPN-ja kérkoi zbatim té ploté té kétij standardi juridik-ndérkombétar
drejtpérdrejté né Ligjin pér drejtésiné e fémijéve, duke e pasur parasysh géllimin e kétij Ligji
— harmonizimin me standarde ndérkombétare pér avancimin e legjislacionit pér fémijé,
pérmirésimin dhe avancimin e mbrojtjes sé té drejtave té fémijéve.

MPN-ja dha mendimin e vet edhe né pjesén e pérkufizimit té asaj se ¢cka do té thoté
“interesi mé i miré i fémijés”, me ¢’rast né bazé té informatave nga vizitat e realizuara, éshté



e nevojshme té konstatohet se: “Interesi mé i miré i fémijés kérkon gé fémija té mos jeté
cdoheré dhe térésisht vet dhe i ndaré, gjé gé do té ndikonte negativisht né zhvillimin e tij
normal psikofizik.”

Vendosja e fémijéve né paraburgim, ndaras nga personat e moshés madhore, éshté
standard juridik-ndérkombétar dhe obligim i cili rezulton fillimisht nga neni 10 i Paktit
Ndérkombétar pér té Drejtat Qytetare dhe Politike. Megjithaté, né situata té caktuara, vetém
kur njé gjé e tillé éshté konform interesit mé t& miré té fémijés, MPN-ja konsideron se duhet
té lejohen pérjashtime té cilat kané té béjné ekskluzivisht me mundésimin e kontakteve
ditore dhe té kohépaskohshme me persona té moshés sé re madhore, té zgjedhur me
kujdes. Kéto pérjashtime do té aplikoheshin vetém sa u pérket kontakteve dhe pérfshirjeve
né aktivitete té pérbashkéta, e jo edhe sa i pérket vendosjes sé fémijés.

MPN-ja konsideron se né plan afatgjaté, privimi i fémijés nga liria, pérfshiré kétu edhe
ekzekutimin e masés parandalim, duhet té zbatohet vetém né institucione té vecanta pér
fémijé té privuar nga liria, té cilét pérfshijné personel té trajnuar t& posacém dhe politika e
praktika té cilat né gendér té vémendjes sé tyre do ta kishin trajtimin me fémijét.

